
Datos de produción de leite. A que chamamos 
vaca de alta produción?
Neste estudo amosamos a variabilidade nos datos referidos a producións por vaca segundo a fonte que se 
consulte, así como a forma de cálculo, e ofrecemos os factores que debemos ter en conta á hora de analizar 
as producións entre diversos países. 

Centro Galego de Control Leiteiro (Cegacol)

PRODUCIÓN POR VACA. COMPARACIÓN 
DE DATOS

A lgo que en principio pode-
ría resultar sinxelo como 
averiguar cal é a media de 

produción por vaca en distintos paí-
ses para poder realizar compara-
cións, vólvese complexo pola diver-
sidade de fontes de información, con 
criterios de cálculo diferentes. Veré-
molo a través de varios exemplos, 
dando referencias de interpretación 
destes datos e facendo ver que, a 
pesar de vir de fontes oficiais, os da-
tos non teñen por que representar 
de forma fidedigna a produción de 
leite por vaca e que o Control Lei-

teiro segue a ser unha das poucas 
referencias válidas cando falamos 
de rendementos por vaca, cumprin-
do unha función máis aló do que é 
achegar datos para a xestión das 
granxas ou para o cálculo dos índi-
ces xenéticos, como é proporcionar 
datos precisos de rendementos lei-
teiros da cabana gandeira.

Os datos que publica o Minis-
terio de Agricultura, Pesca e Ali-
mentación (MAPA) como exemplo 
de Administración das producións 
medias por vaca baséanse nos da-
tos que proporciona a declaración 
de entregas (Letra Q) e dos censos 
dispoñibles a través do Sitran. 

Por unha banda, ten en conta o 
leite comercializado, non o produ-
cido, xa que só contabiliza o leite 
que vai ao tanque, sen ter en conta 
o de autoconsumo, o destinado aos 
xatos ou o desbotado por proceder 
de vacas con mamite ou con algún 
tratamento. O leite que non se des-
tina á comercialización, segundo 
os datos de Eurostat, estímase nun 
5,6 % da produción. Pola outra, o 
censo referencia vacas maiores de 
24 meses, considerando que é a 
idade na que paren a maioría das 
vacas, cando a media de idade a 
primeiro parto é superior. Nas gan-
derías en Control Leiteiro en Galicia 

teñen de media os 26 meses e é 
aínda superior nas que están fóra 
do control. Deste xeito, a produ-
ción por vaca que adoitan pro-
porcionar as Administracións está 
nesgada á baixa. 

Gráfica 1. Relación censo e rendemento das femias >24 meses (vaca)

Fonte: datos Infolac, Sitran, elaboración SGPGyC

innovador Programa de Acoplamientos

Toda la información para tomar

 Resultados Genomicos

Enfocado

máxima

económica de
todo el rebaño

consanguinidad

De feito, Eurostat, consciente de que 
as producións por vaca resultantes de 
dividir a produción total do país entre 
o censo de vacas maiores de 2 anos 
é unha estimación, refírese a estas 
medias como “produción aparente”. 

Para ilustrar este feito amósase a 
gráfica presentada polo MAPA na re-
unión sectorial de vacún de leite de 
novembro de 2023, onde relaciona 
o censo e o rendemento das femias 
maiores de 24 meses (gráfica 1). 

O último informe do MAPA sobre 
o sector de vacún de leite en España 
(2022), sinala que “[…] o rendemen-
to por vaca é de 9.179 kg en 2022, 
o que supón un incremento do 45 % 
con respecto de 2008”. 

Ponse o exemplo dos EE. UU. (grá-
fica 2), que é un dos países con maior 
produtividade por vaca, onde aca-
dan incrementos do 1 % anual, como 
podemos ver no gráfica (USDA), no 

WHFF 2022

EE. UU. 12.775

Suecia 11.037

España 10.900

Estonia 10.633

Finlandia 10.622

República Checa 10.544

Hungría 10.448

Italia 10.415

Eslovaquia 10.227

Reino Unido 10.196

Xapón 9.980

Alemaña 9.931

Grecia 9.738

Países Baixos 9.626

Francia 9.532

Lituania 9.447

Dinamarca 9.295

Suíza 9.167

Polonia 9.122

Croacia 8.672

Bélxica 8.493

Irlanda 6.715

Nova Zelandia 4.560

 CONSIDERARIAMOS UNHA 
VACA DE ALTA PRODUCIÓN EN 
PRIMEIRO PARTO A QUE SUPERA 
OS 38 KG DE LEITE NO PICO DE 
PRODUCIÓN E 49,6 PARA AS 
VACAS DE SEGUNDO PARTO

Gráfica 2. Produción por vaca - Estados Unidos: 2013-2022

que de 2013 a 2022 se incrementou 
un 10 % a produción por vaca.

Segundo os datos de Milk Market 
Observatory da Comisión Europea, do 
ano 2021 (gráfica 3), referidos á “pro-
dución aparente” por vaca, a media de 
produción en Europa sería de 7.472 kg 
por vaca, sendo Estonia, con 10.063 
kg por vaca, o país da UE coa maior 
media de produción. España situaríase 
no terceiro posto, por detrás de Dina-

Táboa 1. Datos da WHFF Gráfica 3. Rendemento das vacas leiteiras tonelada/cabeza (Milk Market Observatory)

Fonte: DG AGRI, 2021

marca, con 9.424 kg por vaca. Para o 
cálculo, segue o mesmo procedemento 
que o MAPA, en base a entregas de lei-
te entre censo de reprodutoras.

Para contrastar con estes da-
tos, presentamos os que publica a 
World Holstein Frisian Federation 
(WHFF) (táboa 1), organismo que 
agrupa as asociacións de criado-
res de gando frisón a nivel mundial, 
polo que neste caso non falamos  

de produción aparente, sendo 
Suecia quen encabeza a listaxe de 
países europeos, por detrás dos 
Estados Unidos.

Tal e como mostra a gráfica 4, se-
gundo os datos de FAOSTAT (2020), 
a maioría dos países a nivel mun-
dial teñen unha produción por vaca 
inferior a 2.000 kg por vaca e ano, 
onde só cinco países superan os 
9.000 kg por vaca e ano. 

Táboa 2. Lactacións de referencia (305d) - Todas as lactacións

Razas Número de 
resultados

Media de 
produción

kg

TB
g/kg

TP
g/kg

Prim‘Holstein 1.244.946 8.419 40,1 31,8
Montbéliarde 385.514 6.956 38,8 32,9

Normande 145.103 6.225 41,9 34,2
Croisé 105.508 6.940 40,4 32,3

Abondance 23.265 5.336 36,1 32,7
Brune 15.950 6.717 42,0 34,0

Simmental Française 15.348 6.228 40,1 33,4
Jersiaise 11.822 4.711 55,1 38,2

Tarentaise 8.798 4.254 36,7 32,2
Pie Rouge des Plaines 8.051 7.446 42,8 33,4

Vosgienne 1.286 3.978 37,5 31,4
Salers 871 2.473 33,9 32,6

Rouge Flamande 683 5.239 39,2 32,2

Bleue du Nord 540 4.634 37,1 31,0

Bretonne Pie Noire 268 2.457 43,7 32,8
Aubrac 144 2.401 39,3 33,9

Ayrshire 84 7.198 50,2 30,9
Villard de Lans 74 3.196 40,0 31,8

Ferrandaise 48 2.158 38,0 31,5
Froment du Léon 45 2.630 41,8 32,8

Total 1.968.566 7.770 40,0 32,2

Segundo esta mesma referencia, 
FAOSTAT (gráfica 5), sitio web da 
base de datos estatísticos corpora-
tivos da Organización das Nacio-
nes Unidas para a Alimentación 
e a Agricultura (FAO), España e 
Italia estarían no grupo de países 
con produción entre 1.000 e 2.000 
kg por vaca, con niveis de produ-
ción similares aos de Zambia ou O 
Congo...

Con estes exemplos preténdese 
amosar a variabilidade nos datos 
referidos á producións por vaca se-
gundo a fonte que se consulte e a 
forma de cálculo.

FACTORES QUE SE DEBEN TER EN CONTA 
CANDO COMPARAMOS PRODUCIÓNS 
ENTRE PAÍSES
A estrutura racial 
España é o país con menor diversida-
de racial de vacas de leite da Unión 
Europea, onde a raza holstein supón 
o 98 % das vacas, a diferenza doutros 
países, onde existe unha maior varia-
bilidade racial, ás veces con razas au-
tóctonas, de menor produción, adapta-
das á produción de leite en extensivo, 
o que fai que a comparativa de medias 
de produción deba realizarse para a 
mesma raza ou, cando menos, ter en 
conta o sesgo da raza. Poñemos como 
exemplo os datos de Control Leiteiro de 
Francia (Idele, 2022) (táboa 2), país 
europeo coa maior diversidade  

 ESPAÑA É O PAÍS CON MENOR 
DIVERSIDADE RACIAL DE VACAS 
DE LEITE DA UNIÓN EUROPEA, 
ONDE A RAZA HOLSTEIN 
SUPÓN O 98 % DAS VACAS, A 
DIFERENZA DOUTROS PAÍSES, 
ONDE EXISTE UNHA MAIOR 
VARIABILIDADE RACIAL

Nú
m

er
o 

de
 p

aí
se

s

Gráfica 5. FAOSTAT 2021

Gráfica 4. Produción media nacional de 
leite (t/vaca/ano)

https://ourworldindata.org/grapher/milk-yields-per-animal

Fonte: IDELE, Francia

racial en produción de leite, onde se 
poden ver as diferenzas entre razas. 
A produción media de todas as razas 
(7.770 kg) vese lastrada pola baixa 
produción das razas autóctonas, non 
especializadas na produción de leite. 

O sistema produtivo
O sistema produtivo no que se 
desenvolva maioritariamente a pro-
dución de leite, máis ou menos de-
pendente das forraxes, poñendo 
como exemplo a Irlanda ou Nova 
Zelanda, onde abondan os sistemas 
baseados no pastoreo, con partos 
estacionais e onde as vacas apenas 
reciben suplemento de concentra-
dos, fronte á produción intensiva 
de países como os EE. UU.

Isto pódese ver na gráfica 6, onde 
Nova Zelanda se presenta como o 
país coa menor produción media 
por vaca, non superando os 4.500 
kg, cunha ampla diferenza fronte 
ao resto dos países.

Duración da lactación
As estatísticas expresan a produ-
ción por vaca e ano, non por lac-
tación. A duración da lactación nas 
vacas frisoas en sistemas intensi-
vos, dura, de media, 370 días, cifra 
próxima á duración dun ano, pero 
non ocorre o mesmo para outras 
razas de vacas, nas que a duración 
da lactación adoita ser menor. Ta-
mén debemos considerar que en 
Control Leiteiro a normalización 
das lactacións, que permite com-
parar lactacións de distinta dura-
ción, non sempre se fai a 305 días, 
xa que determinados países o fan a 
365 días.

Gráfica elaborada a partir de datos do ICAR (2019), Dairy NZ (2019) e DataGene (2017)

Taxa de reposición
Para comparar medias de produ-
ción por vaca inflúe moito a taxa 
de reposición, entendida como tal 
a porcentaxe de vacas de primei-
ro parto que se moxen, polo feito 
de que as vacas de primeiro parto 
producen menos que as adultas, de 
forma que os países ou as comuni-
dades autónomas con altas taxas 
de reposición se ven penalizados 
na comparación. 

Contido en graxa e proteína
Outra referencia a ter en conta á 
hora de comparar medias de produ-
ción por vaca é o contido en graxa 
e proteína do leite producido. A pro-
dutividade da vaca non é a mesma 
producindo 10.000 litros co 4,2 % 
de graxa e co 3,3 % de proteína que 
facelo con 3,7 e co 3,1, respectiva-
mente. O ideal é comparar produ-
cións en base a leite corrixido por 
enerxía (LCE), que consiste en ex-
presar as producións coma se todas 
as vacas producisen a mesma graxa 
e a mesma proteína (4,0 % de gra-
xa e 3,3 % de proteína). Aínda que 
existen diversas fórmulas, unha das 
máis utilizadas é a do IFCN.

O control leiteiro
En control leiteiro contrólase a 
produción de cada vaca, con inde-

pendencia de que o leite vaia ao 
tanque, mentres que os censos de 
vacas paridas son efectivos, con-
tabilizando só as vacas paridas 
controladas. Deste xeito, o control 
leiteiro é unha ferramenta única 
para dispoñer de datos fiables e 
que permiten a comparación en-
tre granxas, con independencia do 
sistema de muxido. O control leitei-
ro realiza unha toma de datos de 
forma sistemática, mes a mes, que 
permite a comparación de produ-
cións entre vacas, granxas, rexións 
e países, ao realizarse en todos os 
casos seguindo unha sistemática 
única, establecida polo ICAR, orga-
nismo a nivel internacional que es-
tablece os procedementos de toma 
de datos nas ganderías.

Vacas de alta produción
É frecuente referirnos a vacas de alta 
produción sen reparar en que non se 
define un limiar de referencia para 
merecer tal consideración. Por outra 
banda, as producións están en cons-
tante evolución, polo que os limiares 
cambian. Por iso, imos achegar uns 
datos de referencia do que é a pro-
dución de leite en Galicia con base 
nos datos de Control Leiteiro.

Á hora de establecer o que conside-
ramos unha vaca de alta produción,  

Fórmula do IFCN

Gráfica 6. Produción media (2001-2018) por países

temos que referenciala ao número 
de partos. As vacas seguen a medrar 
tras o seu primeiro parto e seguen 
a facelo ata que pasan do segundo 
parto, en termos xerais, atopando 
moita variabilidade segundo o sis-
tema de recría que se faga e o sis-
tema de producción, máis ou menos 
extensivo. A maior parte do peso que 
lles resta por acadar ata a madurez, 
cando paran de medrar, deberíano 
acadar durante o seu primeiro par-
to, dun 65 a un 70 %, completándose 
o resto do seu crecemento tras o se-
gundo parto. En Galicia, o primeiro 
parto dáse aproximadamente aos 26 

 UN DIFERENCIAL ELEVADO 
[...] PODE INDICAR UNHA 
DEFICIENCIA NO PROCESO 
DE RECRÍA, XA QUE AS 
XOVENCAS NON CHEGAN 
AO PARTO DESENVOLVIDAS 
DABONDO, O QUE FAI QUE 
PRODUZAN MENOS LEITE EN 
COMPARACIÓN COAS ADULTAS

meses, o segundo, aos 40 meses e, o 
terceiro, aos 54 meses de idade.

Dado que as necesidades das va-
cas de primeiro parto difiren das 
adultas, teñen que cubrir as de-
mandas nutricionais da lactación 
xunto coas de crecemento, polo que 
parte dos nutrientes que inxiren te-
ñen que desvialos a medrar en de-
trimento da produción de leite. 

Deste xeito, canto mellor se faga a 
recría, menor será o diferencial de pro-
dución entre vacas de primeiro parto e 
adultas, xa que canto máis medradas 
cheguen ao primeiro parto, menos 
enerxía terán que substraer da ración 

Diferencial de produción: 11.503 – 9.690 = 1.813 (17 %); fonte: Memoria de Africor Lugo 2022

para crecemento en favor dunha 
maior produción de leite. A media de 
diferencial de produción en Galicia é 
dun 17 %, similar á media nacional.

Un diferencial elevado, por riba 
do 20 %, por exemplo, pode indicar 
unha deficiencia no proceso de re-
cría, xa que as xovencas non chegan 
ao parto desenvolvidas dabondo, o 
que fai que produzan menos leite en 
comparación coas adultas.

Na gráfica 7 podemos ver as dife-
renzas de produción entre os dife-
rentes partos, tendo como referencia 
as vacas de 3.º parto, como as máis 
produtivas. Así, as de primeiro parto 
producen un 17 % menos que as de 
2.º parto, as de segundo un 4,4 % me-
nos que as de 3.º, mentres que as de 
terceiro parto producen un 0,8 % máis 
que as de 4.º, e así sucesivamente. 
En Galicia, as vacas máis produtivas, 
as de 3.º parto, representan un 18 % 
das vacas que se moxen.

Produción diaria máxima 
Na gráfica 8 preséntase a produción 
media no pico de lactación (segun-
do control) por número de parto, 
así como os cuartís, é dicir, o nivel 
de produción do 25 % das vacas con 
menos produción (Q1) e o 25 % das 
vacas coa maior produción (Q3), 
que serían as que considerariamos 
de alta produción.

Unha característica que se observa é 
que o coeficiente de variación aumenta 
co número de parto, pasando dun 23 % 
en primeiro parto a un 31 % en vacas 
de máis de cinco partos, o que indica 
que existe unha maior dispersión  

GALICIA Nº 
lactacións

Produción real Produción normalizada

Días kg leite % Gr % Pt kg leite %Gr % Pt

1.ª lactación 54.387 361 11.400 3,95 3,40 9.690 3,89 3,35
Adultas 106.403 366 13.271 3,95 3,35 11.503 3,91 3,29

TOTAL 160.790 365 12.638 3,95 3,36 10.890 3,90 3,31

Gráfica 8. Produción máxima diaria por vaca

Gráfica 7.  Diferenzas de produción entre os diferentes partos 

entre a produción das vacas a me-
dida que se incrementa o número 
de partos. 

Segundo estes datos, considera-
riamos unha vaca de alta produción 
en primeiro parto a que supera os 
38 kg de leite no pico de produción, 
49,6 para as vacas de segundo par-
to e así sucesivamente.

Gráfica 9. Produción por lactación

Gráfica 10. Produción vitalicia

 O CONTROL LEITEIRO É UNHA 
FERRAMENTA ÚNICA PARA 
DISPOÑER DE DATOS FIABLES E 
QUE PERMITEN A COMPARACIÓN 
ENTRE GRANXAS, CON 
INDEPENDENCIA DO SISTEMA 
DE MUXIDO

Produción por lactación
Se facemos a referencia á produción 
por lactación, referíndonos a produ-
ción normalizada a 305 días, co fin 
de poder comparar lactacións coa 
mesma duración, obtemos o gráfica 9.

Ao igual que sucedía cos kg por 
vaca, o coeficiente de variación au-
menta co número de parto, pasando 

dun 20,9 % en primeiro parto a un 
28,1 % en vacas de máis de cin-
co partos, o que indica que exis-
te unha maior dispersión entre a 
produción por lactación das vacas 
a medida que se incrementa o nú-
mero de partos.

Segundo estes datos, considera-
riamos unha vaca de alta produción 
en primeiro parto, á que supera os 
10.945 kg de leite por lactación, 
12.986 para as vacas de segundo 
parto e así sucesivamente.

Lactación vitalicia
A terceira aproximación facémola 
por lactación vitalicia, que representa 
a produción total da vaca, contabili-
zada pola suma da produción real, 
dende o seu primeiro parto ata que 
abandona a granxa. As vacas no mo-
mento da súa baixa en Galicia teñen 
de media 3,2 partos, polo que os da-
tos os referimos a vacas de tres ou 
máis partos.

Conforme estes datos (gráfica 10), 
considerariamos unha vaca de alta 
produción vitalicia que se dá de baixa 
en terceiro parto, a que supera os 
40.680 kg de leite, 54.493 para as va-
cas que se dan de baixa no seu cuarto 
parto e así sucesivamente.
A produción vitalicia media no ano 
2022, para todos os partos, foi de 
34.124 kg, situándose o cuartil supe-
rior en 47.748 kg; esta é a produción 
que se debería ter como referencia, 
para considerar unha gandería de 
xeito global como de alta produción 
aquela que desbota as vacas despois 
de producir esa cantidade de leite. 

